
Havauhikhamut Naunaitkutaq 
 
Qiqumainarniq (qiqumania maniqap) qanurililaqpiarnia qilamik allanguqnit hilap aktualaqhutiklu 
amihut ilagiyai inuuhinut inungnut nunalgit tahamani. Uvani havaami, ihivriuqhiyugut qanuq 
qiqumanigit nunavaluit ualiqhiani Nunavumi aalaguqpalianigit ihumagivlugu hilap 
aalaguqpalianiganik.  Pijutauniga ilituqhautip amirijutiniklu aalaguqniginik nunap qiqumanigani 
avatauyumi, ihumagilugit nunagiyauyut Iqaluktuutiami Quqluqtumilu. Una havanguyuq piqartuq 
pingahunik taihimani ihumagiyauyut: (1) qanurittunia tahamna qiqumaitnaqnia qanuritnit; (2) 
munarini allaguqni qiqumaitnaqni nunavaluit; (3) naunaiyaqni aktuanit qiqumainaqnit ulapihaqni 
uumatyutauyunut tamnalu (4) naunaiyaqni tapkuat ukiup ilaanut hugiaqni maniqap nunagiyainut 
uumatyuvaluinut. 2022-mi, ilituqhainiaqtugulu nauviuyunik nunanik (hiqmiqhijutikhat) 
katitiqpaliajutinik havauhiqnik maniqami ilituqhaqlugulu atuqniga nunainaqnik nunami 
humiluliqaa-Ukiuqtaqtumi halumailruqaqpalianiginik qulini ukiuni nalirutauyunilu 
pivikhaqaqnigini. 
 
2022-mi, maniqami havauhiq atuliqniaqtut nuguniganit Imaruqtirvia nuguniganut Niqiliqivik. 
Atuqtilugu una tuukliuyuq maniqami havauhiuyuq, maniqami hulijutit ajikutariniaqtait ukua 
kiguliqmi atuqhimayunik ukiuni: 

1. Katitirilutik nunanik ilituqhagakhanik atuqlutik ikuutanik tuuqhuatut itunik amuhiyaagani 
atparaalukmit. Tamaita naunaiyagakhat qiqumapkaqtauniaqtut Kanatamiut Qutiqktumi 
Ukiuqtaqtumi Ilituqhaiyit Havakviani (CHARS) ilituqhaivikmi naunaiyaruagani (ajikutait: 
halumailruqaqnigit, hikuqaqnigit, qiqnariqtunik halumailruqaqniginik, 
uumayunuaqaqniginik humiiniginik, DNA-giniklu).  

2. Uukturaqniagavut maniqap uunaqnia atuqhugit tuhagakhat titiqtauvit uunaqnianutlu 
naunayautit iliuqaqhimanit allatqini ilututiginit ataanit maniqap qanganit. 
Uukturaqniaqmiyavut tapkuat uunaqni hilap aputiplu uunaqnia, tamna nunap kinipania 
aputyaqtiginialu.  

3. Naunaiyaqlugit nunap aalaguqpalianiganik, ila hituaqniginik, qiqumaniganik 
nugutpalianigini atikniqyuagini, taqyuuplu hinaa hituaqpalianiganik, atulutik 
piksaliurutitianik takpikhijutinik, tikmiamit piksaliuqhimayunik maniqamilu 
naunaiyautinik.  



 

 

4. Ilihilutik iliturinagitumik hiqiniqmit hakugikhijutilikmik igunaaqtunik piksaliurutimik 18-
miitami napaqtimi (60-feet-mik). Piksat pijutauniaqtut naunaiyariagani aalaguqpalianigit 
taqyuup hinaaniitut haniani Iqaluktuutiap (havaqaqtiqaqlutik HTO-kunik 
Aulaaqtuliqiyiniklu Kanatami). 

2022-mi, ilaliutiniaqtavut ukua malruuk ahiruqtirijutaugituk pigiarutik pivagiagani iniqtigakhavut: 
(1) atuqniaqtugut ihuaqunmik (“nunami iluaniitunik ihivriuqhijutimik”) nunauyaliuriagani 
qanurinigit hunaqaqniginiklu nunap qaaganit iluaniitunik (2) naunaiyaqniaqtavulu puyuvaluknik 
atuqlugu ukuniga ilituqhaunmik. Atuqtilugu una havaaq, aktuqniqagitukhaugaluaq avatauyumik, 
uumayunik, inuknikluniit. Una havaaq ayuqnaiqtauyuq ilauniganit nunagiyauyumi maniqami 
nutauniqhaliqiyinit aniguqhihimayunik Avatauyumik Nunauniqhaliqijutinik Havaamit (ETP). 
Ilituqhaiyini ikayuqtivut Ukiuqtaqtumi Qauyimayauyunik Kanatami pivaliaginaqmata 
naunaipkutinik munarinigagut upalugaiyaunmik, kihiani tuniqhimayugut atuqtitaagani avanmut 
atuqtitaagani hivuniqhijutinik qahakhiliriyaaganilu naunaipkutinik. Ilituqhainiqmit qanurilinigit 
uqautauniaqtut atuliqata inuit hulilugaaqviini atuqniaqtunik Kanatamiut Qutiktumi Ukiuqtaqtumi 
Ilituqhaiyit Havakviani (CHARS) Iqaluktuutiami. Ihuaqhaiyugulu uqautijutinik hanahimayunik 
hulijutiniklu uqauhiriyaagani uqatiariamilu ilaginik aalaguqniginik qanurilijutinik avatauyumi 
nunani qiqumanigini qanuqlu aktuqniqaqniginik inuknik uumayuniklu, iniqtiriyumavluta ukua 
nunap qiqumaniganik naunaiyautut qahakhivaaliriagani kituniliqaa inuknit atuqtauyaagani.  

 
 
 

 

 
 
 
 
 


